
Решение. Проведем касательные к графику функции в указанных точках и 
рассмотрим угловые коэффициенты полученных прямых. В точках х=-1 и х= 4 углы наклона 
касательных, образованных с положительным направлением оси абсцисс - тупые, 
следовательно производная в этих точках отрицательна. Аналогично рассуждая, получим, 
что в точках х= -2 и х=2 производная положительна. Сравним углы наклона касательных в 
этих точках. Так в точке х=-2 угол наклона касательной с положительным направлением оси 
ОХ меньше, чем в точке х= 2. Значит, тангенс угла наклона касательной в точке х=-2 
меньше, чем в точке х= 2. В соответствии с геометрическим смыслом производной получим, 
что наибольшее значение производной будет в точке х=2. Ответ: 2.

Для решения приведенной задачи необходимо было воспользоваться геометрическим 
смыслом производной, графической иллюстрацией связи графика функции и графика 
производной, что требует от школьников свободного владения изучаемым материалом.

С целью контроля усвоения материала можно составлять разноуровневые 
самостоятельные и контрольные и работы, что позволяет определить уровень усвоения 
материала каждым учащимся.

Всё вышесказанное говорит об актуальности проблемы и эффективности 
дифференцированного подхода в обучении школьников.

6 СЫНЫПТА МАТЕМАТИКАДАН ОЛИМПИАДАЛЫҚ ЕСЕПТЕРДІ ШЕШУДІҢ 
ƏДІСТЕМЕСІ

Асқанбаева Ғ.Б.,аға оқытушы
Тайжанова А.К., Математика, 4 курс

Математикадан олимпиадалық есептер - күтілмеген жəне бірегей көзқараспен, өзгеше 
əдіспен шығарылуды талап ететін есептер жинағы.

Оқушылар мен студенттердің арасындағы танымал жарыстардың нəтижесінде пайда 
болған тапсырмалар - олимпиадалық тапсырмалар атауына ие болды. Осы деңгейдегі 
тапсырмаларды құрудың мақсаты - болашақ математиктерді шығармашылық көзқарасқа, жан 
жақты ойлауға тəрбилелеу жəне қиындығы жоғары есептерді  шешу кезінде жан жақты 
зерделеуге үйрету. Академик А.Н.Колмогоров өзінің ашылуында математиктің жұмысын 
«олимпиадалық есептерді (үлкен жəне қиын есептерді) шешудің үзіліссіздігімен» 
салыстырғаны кездейсоқ емес.

Олимпиадалық есептердің сыртқы қарапайымдылығы - олардың шарттары мен 
шешімдері кез-келген оқушыға түсінікті болуы қажет - алдамшы. Үздік олимпиадалық 
есептер математиканың түрлі салаларында терең мəселелерді қозғайды. Кейде бұл айқын 
қарапайымдылықты дұрыс қолданбады: КСРО кезінде жоғары оқу орындарына қабылдау 
кезінде осындай есептер арқылы жағымсыз ұлтты талапкерлерді өткізбеді. Сондықтан 
осында қабылдау комиссияларының арсеналынан алынған есептерді «табыт» деп атаған.

Олимпиадалық есептерді шешу тіпті күшті кəсіптелген математиктер үшін біраз 
уақытты талап етеді.

Дегенмен, олимпиадалық есептердің өзіндік ерекшелігіне қарамастан мəндерін 
құрайтын бірнеше əдеттегі идеяларды бөліп, қарастыруға болады. Əрине, анықтамалары 
бойынша мұндай тізім толық болмайды.

• инварианттылық есептер
• өлшеуге арналған есептер
• ойын
• комбинаторика
• жұптылық
• бөлінгіштік жəне қалдықтар
• графтар теориясы
• теңсіздік
• геометрия
Олимпиадалық есептерді шешудің бірыңғай əдісі жоқ. Керісінше, əдістердің саны

үнемі толықтырылып отырады. Олимпиадалық есептердің өзіне тəн ерекшелігі - шешімі 
оңай болып көрінетін күрделі емес есеп күрделі математикалық зерттеулерде 
пайдаланылатын əдістерді қолдануды талап етуі мүмкін. Төменде олимпиадалық есептерді 
шешудің əдістерінің тізімі берілген (толық емес).

• Қарама-қайшылықты дəлелдеу;
• Дирихле принципі;
• Басқа ғылымның əдістерін пайдалану (алгебралық геометриялық немесе физикалық

есептерді ауыстыру);
• Ереже бойынша шешу;
• Кері жору;
• Инварианттылықты іздеу;
• Математикалық индукция;
• Рекурсия;
• Екі тəсілмен есептеу;
• Ұқсастықтар əдісі;
Айтарлықтай, көп жағдайда математикаға деген қызығушылық қандай-да бір ұнаған

стандартты емес есепті шешуден басталады. Мұндай есептер мектепте сабақтарда, 
математикалық үйірмелерде, журналдарда немесе кітаптарда кездеседі. Осындай есептердің 
мол қоры мен қайнар көзі болып мектепішілік, аудандық олимпиадалардан бастап қалалық, 
республикалық олимпиадалар жатады. 

Олимпиадалық есептерді шығару, əдетте, мектеп бағдарламасынан тыс білімді қажет 
етпейді. Мұндай есептер мектептегі математикалық курстағы стандартты есептердің түріне 
жатпайтындай құрылған. Сондықтан, əрбір осындай есеп қарқынды шығармашылық еңбекке 
қабілетті болуды жəне ерекше əдістерді талап етеді. Стандартты емес есептерді шығара білу 
терең математикалық аппараттың болуы мен математикалық ойлау мəдениетінің 
дамығандығын куəландырады, ал пəнді білу жақсы ақпараттар көмегімен толықтыруға 
болатын «таза білімнен» əлдеқайда маңызды.

Қорытындылай келе, қазіргі уақытта білім беру қызметкерлерінің алдында тұрған 
басты мақсат- еліміздегі білім беруді халықаралық деңгейге көтеру жəне білім сапасын 
көтеру, жеке тұлғаны қалыптастыру, қоғам қажеттілігін өтеу, оны əлемдік білім кеңістігіне 

кіріктіру болмақ. Сондықтан, математика пəнінен деңгейі жоғары оқушылармен 
олимпиадалық есептерді дайындық ретінде қарастыруға болады деп ойлаймын.

Адамның ерекше қасиеттерінің бірі - есепті дұрыс шеше білу. Менің мақсатым - əр 
түрлі қиындықтағы есептерді дұрыс шығара білуге үйрену. Біздің заманымыз ғылым мен 
техниканың қарқынды дамуымен ерекшеленеді. Сондықтан əрбір мектеп оқушысының 
алдында тұрған міндеті - қазіргі заманғы математикалық логиканың негізін түсіне білу, 
олимпиадалық есептерді шеше білу. Математикалық логиканы білмейінше, оны ойдағыдай 
меңгеру қиын. Өйткені бүгінгі күні ғылым мен техниканың қарыштап дамуы ол адамның 
ойлау қабілетінің ең ірі жетістіктері болып табылуда.

Арнайы формуланы қолдануға келмейтін əрқайсысына өзінше талдау жасауды қажет 
ететін есептерді логикалық есептер дейміз.

Олимпиадалық есептердің саны да, шығару да тəсілдері де алуан түрлі.
Математикалық олимпиада - дайындығы неғұрлым жоғары, қабiлеттi оқушылармен 

жүргізілетін зияткерлiк жарыс. Есеп шығару - оқушы үшін ерекше іс-əрекет, дəлірек айтсақ - 
ой жұмысы. Оның негізгі міндеттері: оқыту, тəрбиелеу, дамыту жəне бақылау болып 
табылады. Есеп деп қандай да болмасын математикалық ұғымды, мазмұны жағынан терең 
тапсырманы түсінеміз. Есеп оқушылардың логикалық ойлау, кеңістікті елестету, жеке бас 
қабілеттерін дамытуға бірден-бір себепші болатын басты құрал. Олимпиадалық есеп термині 
есепті классификациялау нəтижесінде емес, олимпиадалық жұмыстың мəтінін құру үшін 
есептің ерекше түрлерін қолдану практикасы нəтижесінде пайда болған. Математикада 
олимпиадалық есеп деп құрылымы немесе оларды шығару əдістері бойынша стандартты 
емес, қиындығы жоғары деңгейдегі есептерді түсінеді.

Мектеп оқушылары олимпиадаларының негізгі мақсаты осы облыста барлық 
қатысушылардың ішінен қабiлеттi, талантты жəне дарындыларды анықтаудан тұрады. 
Негiзiнен, олимпиадалық тапсырмалар творчестволық сипатымен ерекшеленеді. 
Олимпиадалық есептердiң басты ерекшелігі оның тұжырымы мен шығару жолы мектеп 
бағдарламасы шеңберінен шықпайтыны жəне бұл есептерді шығару əдістері оқушыларды 
біртіндеп жоғары математиканың ұғымдары мен əдістеріне бейімдейтіндігінде. 
Олимпиаданың ең басты құндылығы жеңімпаздарды анықтаудан ғана емес, оқушылардың 
математикалық мəдениеті, интеллектуалды деңгейінің жоғарылауын бағалаудан тұрады.

Сондықтан осы мəдениет пен интеллектуалды деңгейді кӛтеру үшін оқушыларды 
математикалық олимпиадаға дайындау қажет. «Білім - инемен құдық қазғандай», сондықтан 
ұстаз - оқушыны жан - жақты дайындайтын тұлға болғандықтан, ол оқушының білім 
деңгейіне тереңірек үңіледі. Олимпиадаға қатысу оқушының интеллектуалды 
потенциалының ашылуына мүмкiндiк туғызады, ал нəтиже кӛрсеткіштері оқушының ӛзіндік 
сана сезiмiн нығайтады. Олимпиадаға дайындауға мұғалім өте үлкен үлес қосады. Мұғалім 
жұмысының нəтижесі - олимпиаданың əр түрінен қандай жəне қанша оқушы жүлделі 
болғанымен анықталады.

